
Surah 037: Al-Saffat - سورة الصافات 

 

 بسم الله الرحمن الرحيم                                                                
[37:0] Bismi ALLAH, Alrahman, Alrahim.* 

 

 

[37:1] Ina rantsuwa da masu yin sahu-sahu.  
 

 

[37:2] Sa'an nan masu yin zargi ga wanda ake zargi.  
 

 

[37:3] Sa'an nan da masu karatun abin tunatarwa.  

 

[37:4] Lalle Abin bautawarku daya ne.  
 

 
 

[37:5] Ubangijin sammai da qasa, da abin da ke tsakaninsu, kuma Ubangijin 

gabas.* 

 

*37:5 Kowane tauraron sammai tana fitowa a duniyar qasa, kuma ta fada. 

Ana kiran kowane wurin fitowa “gabas.”  
 

 
 

[37:6] Mun qawatar da sama ta kusa da wata qawar taurari. 

 



*37:6 wurin zaman mu, nan ne a cikin mafi qanqantan alkaun. An tsare 

aljannu a wannan mafi qanqantar alkaunin ne, watau sama ta daya. 

   
 

 

[37:7] Kuma muka tsare ta daga dukan Shaidan mai taurin kai.  

 

 

[37:8] Ba za su iya saurare zuwa ga jama'a mafi ɗaukaka ba; sai jejefe su 

daga kowane gefe.  

 
 

[37:9] Domin tunkudewa; kuma suna da wata azaba tabbatacciya.  

 

 

[37:10] Idan wanda ya nemi zabura ta iyaka waje, sai jefe shi wutan mashi 

mai zafin gaske.  
 

 

[37:11] Ka tambaye su, "Shin, su ne mafi wuya ga halittawa, ko wasu 

halittu?" Mun halitta su daga jiqaken laka.  
 

 
 

[37:12] Sa’ad da kake ibada, sai su yi izgili.  
 



 
 

[37:13] Kuma idan aka tunatar da su, ba su kulawa.  
 

 
 

[37:14] Idan suka ga wata ayah, sai su yi izgili.  
 

 
 

[37:15] Kuma su ce, "Wannnan ba kome ba ne, sai sihiri bayyananne!  
 

 

[37:16] "Shin, idan mun mutu, kuma muka kasance turbaya da kasusuwa, 

za tayar da mu kuma? 

  

 
 

[37:17] "Har ma da kakaninmu na da?"  
 

 

[37:18] Ka ce, "Na'am, kuma za tara ku a kan tilas."  
 

 

[37:19] Tsawa guda kawai ce, sai ga su, suna kallo.  
 

 
 



[37:20] Za su ce, "Ya bonenmu; wannan ita ce ranar sakamako."  
 

 
 

[37:21] Wannan ita ce ranar yanke hukunci wanda kuka kasance kuna 

qaryatawa. 

 

  
 

 

  

[37:22] Ku tara wadanda suka yi zalunci, da abokan aurensu, da abin da 

suka kasance suna bautawa.  
 

 
 

[37:23] baicin ALLAH, kuma ku shiryar da su zuwa ga hanyar Jahim.  
 

 

[37:24] Ku tsayar da su, kuma tambaye su:  
 

 

[37:25] “Me ya sa ba ku taimakon juna?”  
 

 

A ranar na za su kasance masu sallamawa. 

  
 



 

Zargin Juna 

 

[37:27] Za su fuskanci juna, suna tambaya da zargin juna. 

  

 

[37:28] Za su ce, (ga shugabaninsu), "Da ku kan zo mana daga gefen 

dama.”   

 
 

 

[37:29] Za su amsa, "A'a,  da ku ne ba muminai ba.  
 

 
 

[37:30] "Da ba mu da wani iko a kanku; ku ne dai kuka kasance mutane 

masu ketare iyaka."  
 

 

[37:31] "Saboda haka hukuncin Ubangijinmu ta wajaba a kanmu; yanzu sai 

mu dandana wahala."  
 

 

[37:32] "Mun batar da ku ne, kawai saboda muma mun kasance ɓatattu." 

 

  
 



 
 

[37:33] Ta haka ne, a ranar nan su masu tarayya ne a cikin azaba. 

  

 

[37:34] Kamar haka Muke saka wa masu laifi.  
 

 

Umurni Na Farko 

 

[37:35] Sa’ad da aka ce masu, “La Elaha Ella Allah [Babu abin bautawa, sai 

ALLAH]," sai suka yi girman kai. 

  

 

[37:36] Suka ce, "Shin, za mu bar gumakanmu ne, saboda maganar wani 

mawaqi mahaukaci?”  

 

 

[37:37] Lalle ne, ya zo da gaskiya, kuma ya gaskata manzanni.  
 

 
 

[37:38] Lalle ku, za ku dandana azaba mai radadi.  

 

 

[37:39] Za saka maku ne kawai da abin da kuka kasance kuna aikatawa. 

  



 

[37:40] Bayin ALLAH ne kawai, wanda suka duqufa matuqa zuwa gare Shi 

(za su kubuta).  
 

 

[37:41] Wadannan suna da abincin da aka yi mas musamman.  

 

 

[37:42] 'Ya'yan itacen marmari. kuma za girmama su. 

  

 

[37:43] A cikin gidajen Aljannar ni'ima.  

 
 

[37:44] A kan karagu, suna fuskantar juna.  
 

 

[37:45] Za basu kofinan sha, na marimari masu tsarki.  
 

 

[37:46] Fara sarai mai dadi ga mashayan.  
 

 
 

[37:47] Babu gurbantawa a cikinta, kuma ba ta qarewa. 



 

[37:48] Kuma tare da su, akwai matan aure masu taqaita kallonsu, masu 

kyakkyawan manyan idanu.  
 

 
 

[37:49] Kamar dai su qwai ne, da aka kiyaye.  

 

 

Mazaunan Aljannah Za Su Ziyarci Mazaunan Jahannama 

 

[37:50] Za su zo ga juna, suna tambayar juna. 

  
 

 

[37:51] Wani mai magana daga cikinsu ya ce, "Da ina da wani aboki (a 

duniya)."  
 

 
 

[37:52] Yana izgili dacewa: "Shin, kai kana daga masu gaskatawa ne?"  
 

 

[37:53] "A kan, idan muka mutu, kuma muka, kasance turbaya da 

qasusuwa, za kira mu, don tambaya?"  
 

 

[37:54]  (Mai maganar) zai ce, "To, ka duba!” 

  



 

[37:55] Sai idan ya duba, zai ga abokinsa a cikin tsakar Jahim. 

 

*37:55 Mutanen da suka ci nasaran shigan Aljannah za su iya su ziyarci 

danginsu da abokani a cikin Jahannamah, ba tare da madala ba. A Lahira, 

kowa zai iya tafiya zuwa qasa da shi, amma ba zai iya hawa sama ba gaba 

da wata iyaka. Hukuncin iyaka ya dangana ne da matsayin girma da cin 

gaban mutum (Shafi 5).   
 

 

[37:56] Zai je (masa ya) ce, "Ta’ALLAHi, ka yi kusan ka halakani." 

  
 

 
 

[37:57] "Ba domin ni'imar Ubangijina ba, da na kasance tare da kai yanzu.  

 

 

[37:58] "(To, har yanzu kana da imanin) cewa muna mutuwa,  
 

 

[37:59] "mutuwarmu ta farko ne kawai, kuma ba za azabtar da mu ba?" 

  
 

 
 

Tuba: Mafi Girman Rabo 

 

[37:60] Lalle, wannan shi ne mafi girman rabo. 



  
 

 
 

[37:61] Irin anin da kowane mai aiki ya kamata ya aikata kenan.  
 

 

[37:62] Shin, wannan shi ne makoma mafi alheri, ko itaciyar zaqqum? 

  

 

[37:63] Mun sanya ta fitina ga azzalumai.  
 

 
 

[37:64] Wata itaciya ce wanda take girma acikin tsakiyar Jahim.  
 

 

[37:65] Gundarta kamar kanun Shaidan ne.  

 

 
 

[37:66] Za su ci daga gare ta, sai sun cika cikinsu.  
 

 

[37:67] Sa'an nan su daura da ruwan zafi. 

 

  



 

[37:68] Sa'an nan su koma zuwa ga Jahim. 

  

 

Suna Bin Iyayensu Akan Makanta 

 

[37:69] Sun sami iyayensu batattu.  
 

 

[37:70] Sai suka bi gurabunsu, a makance.  
 

 
 

Nasara Ga Manzanni Tabbatace Ne 

 

[37:71] Kuma tabbas mafi yawan mutenen farko sun bace a gabaninsu.  

 

 
 

[37:72] Kuma Mun aika da masu gargadi a cikinsu.  

 

 

[37:73] Sai ka duba yadda aqibar wadanda aka yi wa gargadi ta kasance.  

 
 

[37:74] Sai kawai bayin ALLAH wadanda duqufa da bauta naSa (za su 

kubuta).  
 



 

Nuhu 

 

[37:75] Ta haka ne, Nuhu ya kira Mu, to, kuma mu ne masu amsawa. 

  

 
 

[37:76] Sai muka tsirar da shi da mutanensa daga babban bala’i.  
 

 
 

[37:77] Muka sanya zurriyarsa masu wanzuwa.  
 

 

[37:78] Kuma Muka bar masa yabo ga jama'ar zamani mai biyowa.  
 

 
 

[37:79] Aminci ya tabbata ga Nuhu, a cikin halittu.  
 

 
 

[37:80] Kamar haka Muke saka wa masu kyautatawa. 

 

 

[37:81] Lalle shi, yana daga bayinMu muminai.  

 



 

[37:82] Sa'an nan Muka nutsar da wadansunsu.  

 

 

Ibrahim 

 

[37:83] Daga mabiyansa, Ibrahim yake.  

 

 
 

[37:84] A lokacin da ya je wa dangijinsa da zuciya qubutacciya. 

  

 
 

[37:85] A lokacin da ya ce wa ubansa da mutanensa, "Mene ne kuke 

bautawa?"  
 

 
 

[37:86] "Shin, wadannan qiren qaryan gumaka, maimakon ALLAH, kuke 

bautawa?"  
 

 
 

[37:87] "To, mene ne zatonku game da Ubangijin halittu?"  
 

 

[37:88] Sai dubi taurari a hankali.  



 

[37:89] Sa'an nan ya ce: "Ni na gaji da wannan."  
 

 

[37:90] Sai suka juya masa baya.  
 

 

[37:91] Sai ya karkata zuwa ga gumakansu, yana cewa, "Kuna so ci abinci?  
 

 
 

[37:92] "Me ya sa ba ku magana ne?"  
 

 
 

[37:93] Sai ya rusa su da hannun dama.  
 

 

[37:94] Sai suka fuskanto zuwa gare shi, a cikin fushi. 

  

 

[37:95] Ya ce, "Ta yaya za ku bauta wa abin da kuka sassaqa? 

  

 

[37:96] "Alhali kuwa, ALLAH ne Ya halitta ku, da abin da kuke yi!" 

 
 



 

[37:97] Suka ce, "Ku gina wani ginin wuta saboda shi, sa'an nan ku jefa shi 

a cikin Jahim."  
 

 
 

[37:98] Saboda haka suka shirya makirci game da shi,  amma sai Muka 

sanya su, su ne masu hasara.  
 

 

[37:99] Ya ce, "Za ni zuwa ga Ubangijina; zai shiryar da ni."  
 

 
 

[37:100] "Ubangijina! Ka ba ni yara salihai." 

  

 

[37:101] Sai Muka yi masa bishara ga wani da, mai haquri.  

 

 

Mafarkin Saidan* 

 

[37:102] To, a lokacin da ya isa aiki tare da shi, ya ce, "Ya da na, na gani, a 

cikin barci, ina yanka ka. To, ka duba me ka gani?" (yaron) ya ce, "Ya, 



Babana! Ka aikata abin da aka umurce ka, za ka same ni, insha ALLAH, 

daga masu haquri." 

 

*37:102 Mafi rahamah ba Ya kira ga ayyukan alfasha (7:28). Kamar batun 

Ayuba, Shaidan ya ce Ibrahim ya kasance yana son dansa har ya wuce 

qa’ida, shi ya sa ya yi makicin sanya shi ga irin tsananin jarrabawan. 

   

 
 

[37:103] To, sai suka yi sallama, sa’annan ya kayar da shi ga gefen 

goshinsa (domin ya yanka shi).  
 

 

Allah Ya shiga tsakani don Ya ceci Ibrahim da Isma’ila 

 

[37:104] Sai Muka kira shi: "Ya Ibrahim."  
 

 

[37:105] "Ka gaskata mafarkin ne." Lalle kamar haka Muke saka wa masu 

kyautatawa.  
 

 
 

[37:106] Lalle wannan ita ce jarrabawa bayyananna.  
 

 
 

[37:107] Sai Muka yi fansar yaron (Isma’ila) da wani abin yanka, mai girma. 

  
 



 
 

[37:108] Kuma Muka bar tarihin yabonsa ga mutanen zamanin da zai biyo.  

 

 

[37:109] Aminci ya tabbata ga Ibrahim.  
 

 

[37:110] Kamar haka Muke saka wa masu kyautatawa. 

  

 

[37:111] Lalle shi, yana daga bayinMu muminai.  
 

 
 

Haifuwan Is’haqa 

 

[37:112] Sa’annan Muka yi masa bishara da Is'haqa ya zama Annabi daga 

salihan mutane.  
 

 

[37:113] Muka yi albarka a gare shi, kuma ga Is'haqa. Kuma daga cikin 

zurriyarsu akwai masu kyautatawa da kuma da masu zalunci. 

 

 

  
 



 

Musa Da Haruna 

 

[37:114] Kuma Mun yi ni'ima ga Musa da Haruna. 

  

 

[37:115] Kuma Muka tsirar da su da mutanensu daga bala’i mai girma. 

  

 
 

[37:116] Kuma Muka taimake su, sai da suka kasance masu nasara. 

  

 
 

[37:117] Kuma Muka ba dukansu biyu Littafi mai iyakar bayani.  
 

 
 

[37:118] Kuma Muka shiryar da su ga hanya madaidaiciya. 

 

  
 

 
 

[37:119] Kuma Muka bar tarihin yabonsu saboda mutanen zamanin da zai 

biyo.  
 

 
 



[37:120] Aminci ya tabbata ga Musa da Haruna.  
 

 
 

[37:121] Kamar haka Muke saka wa masu kyautatawa. 

  

 

[37:122] Dukansu biyu suna daga bayinMu muminai.  
 

 

Ilyas 

 

[37:123] Kuma lalle Ilyas, yana daga manzanni. 

  

 

[37:124] A lokacin da yake ce wa mutanensa, "Shin, ba za ku yi taqawa 

ba?"  
 

 

[37:125] "Shin, kuna bauta wa Ba'al ne, a mamikon Madaukaki Mai halitta?"  
 

 
 

[37:126] "ALLAH; Ubangijinku, kuma Ubangijin kakaninku!"  
 

 
 

[37:127] Sai suka qaryata shi. Saboda haka, aka kira su su yi bayani. 

  



 

[37:128] Sai bayin ALLAH wadanda suka duqufa na kawai (za su kubuta).  

 

 
 

[37:129] Kuma Muka bar tarihin yabonsa ga mutanen zamanin da za su 

biyo. 
 

 

[37:130] Aminci ya tabbata ga Ilyas.  

 
 

[37:131] Kamar haka Muke saka wa masu kyautatawa.  
 

 
 

[37:132] Yana daga bayinMu muminai.  
 

 

 

 

Lutu 

 

[37:133] Lutu ya kasance daga cikin manzanni. 

  

 

[37:134] Muka tsirar da shi, da dukan iyalansa. 

  
 



 
 

[37:135] Sai kawai tsohuwa wanda ta kasance a cikin masu wanzuwa. 

  
 

 

[37:136] Sã'an nan Muka shafe dukan sauran mutanen. 

  

 

[37:137] Har wa yau kuna wucewa ta gefen kangonsu da yini. 

  

 

[37:138] Kuma da dare. Shin, ba za ku hankalta ba?  
 

 

Yunusa 

 

[37:139] Yunusa, ya kasance daga cikin manzanni.  
 

 

[37:140] Ya gudu zuwa ga jirgin ruwa wanda aka yi wa lodi. 

  

 

[37:141] Sã'an nan ya yi tawaye, sai ya kasance a cikin masu hasara. 

 

 

  



 

[37:142] Sai kifi ya yi loma da shi, kuma shi ne wanda za zarga.  
 

 
 

[37:143] Idan ba domin ya koma ga yin tasbihi ba,  
 

 

[37:144] da ya kasance a cikin cikinsa har zuwa ranar da za a tayar da su.  
 

 
 

[37:145] Sai Muka sanya aka yi amansa a kan wani fĩlin hamada, a gajiye. 

  

 
 

[37:146] Sai Muka tsirar da wata itaciya ta kankana a kusa da shi.  
 

 

[37:147] Sa’annan Muka aika shi zuwa ga wadansu mutane dubu dari,* ko 

fiye da haka. 

 

*37:147 Alqur’ani ya ambaci lambobi 30: 1, 2, 3, 4, 5, 6, 7, 8, 9, 10, 11, 

12, 19, 20, 30, 40, 50, 60, 70, 80, 99, 100, 200, 300, 1000, 2000, 3000, 

5000, 50000, da 100000. Jimlar wadannan lambobin shi ne 162146, ko 

19x8534 (dubi Shafi 1). 

 

  



 
 

[37:148] Sai suka yi imani, saboda haka Muka jiyar da su dadin raywan 

duniya har wani lokaci.  
 

 

[37:149] Ka tambaye su, "Shin, Ubangijinka ne da 'ya'ya mata, alhali su da 

yara maza!" 

  

 

[37:150] Ko kuma Mun halitta mala'iku ne su zama mata? To, shin sun 

shaidi hakanne?  
 

 

[37:151] To, Lalle sun yi babban sabo da suka furta cewa -  
 

 
 

[37:152] "ALLAH Ya haifi da." Lalle, su maqaryata ne.  

 
 

 
 

[37:153] Shin, Ya zaɓi 'ya'ya mata ne a kan ‘ya’ya maza? 

  

 

[37:154] Me ya ke damun hankalin yin hukuncin ku ne?  
 



 

Ana Yin Jawabi Ga Kafirai 

 

[37:155] Shin, ba ku tunani?  

 

[37:156] Ko kuma kuna da wani hujja bayyananne ne?  
 

 

[37:157] To, ku zo da littafinku idan kun kasance masu gaskiya.  
 

 

[37:158] Har ma suka sanya nasaba a tsakaninSa da aljannu. Alhali kuwa 

aljannu su aljannun sun sani cewa su ‘yan baya ne. 

  

 
 

[37:159] Tsarki ya tabbata ga ALLAH; nesa daga abin da suke siffantawa. 

 

  
 

 

[37:160] Sai bayin ALLAH wadanda suka duqufa gare Shi (za su kubuta).  

 

 
 

[37:161] To, lalle, ku da abin da kuke bautawa.  

 



[37:162] Ba za ku dora kome ba a kanSa.  
 

 
 

[37:163] Sai dai ku qone a cikin Jahim.  
 

 

Mala’iku 

 

[37:164] Kowane daga cikinmu, yana da matsayi sananne. 

  

 
 

[37:165] Mu ne masu daidaita sahu-sahu.  
 

 
 

[37:166] Kuma mu ne masu yin tasbihin (Ubangijinmu).  
 

 
 

Bin Iyaye Ido A Rufe 

 

[37:167] Da sukan ce,   

 
 

[37:168] "Idan da mun sami tunatarwa mai kyau irin na kakaninmu, 

  
 



 
 

[37:169] "Lalle da mun kasance bayin ALLAH; wadanda aka tsarkake." 

  

 

[37:170] Amma sai suka kafirta da shi, saboda haka za su sani. 

 

 

[37:171] Mun riga mun gabatar da kalmarMu ga bayinMu, manzanni.  
 

 

[37:172] Lalle su ne masu cin nasara.  
 

 
 

[37:173] Kuma lalle rundunarMu, su ne marinjaya.  
 

 

[37:174] Saboda haka, ka share su har a wani lokaci.  
 

 
 

[37:175] Ka dinga kallonsu; su ma za su dinga kallo.  
 

 

[37:176] Shin, da azabarMu suke kalubalanta?  
 



 

[37:177] To, idan ta saukar masu wata rana, zai kasance ran ne ta zullumi; 

domin an yi masu gargadi. 

  

 

[37:178] Ka share su har na wani lokaci.  
 

 
 

[37:179] Ka dinga kallonsu; su ma za su dinga kallo.  
 

  

 
 

[37:180] Tsarki ya tabbata ga Ubangijinka, Ubangijin rinjaya; nesa daga 

abin da suke siffantawa. 

 

 

[37:182] Aminci ya tabbata ga manzanni. 

  
 

 

[37:182] Kuma gadiya ta tabbata ga ALLAH Ubangijin halittu.  


